
　〈丘濬曰成周之制兵籍于大司徒征行則屬之大司馬凡美有事以起徒役則皆前日之農也上不待遷咨吾〉

　〈民終不改置卽吾吏居則聯其家而爲比類族黨出則聯其人以爲任兩卒旅父死而子繼無招收之繁而數〉

　〈不缺自耕而自食無廪給之費而食自飽豈非制兵之得其道與建謂果能行弘治初令州縣選取民兵之制〉

　〈亦庶幾成周遺意第惜乎行而不終今日惟從事朋合混編雇募頂役也所以猶未合古未盡善與〉

十一月築高郵湖堤

庚戌〈弘治三年〉

春封后父張巒爲寧壽伯尋進封侯○會試天下舉人命

大學士徐溥少詹事汪諧爲考試官取錢福等三百人廷

試賜錢福劉存業靳貴等進士及第出身有差○占城國

王古來言往者安南國王不道納臣叛將而助之虐奪臣

國授之以冒　天朝之封臣投命無地賴　先皇帝大恩

命副都憲屠公不鄙夷我陋邦踰嶺海察事機合衆議以

冊印畀之臣又吿安南數其不能恤隣抑其奸萌道之遜

順安南自是不敢肆其兇狡而臣獲返國以有今日皆

聖天子盛德與屠公之功臣表謝外有白金若干錠黃金

器飾若干事其香番物若干奩附便者以謝屠公敢昧死

上請　上嘉其誠命滽受之滽固辭曰綏遠之仁繼絕之

義在　聖天子臣何功之有　上不允滽又懇辭曰臣不

佞臺憲之長也而受外國金其何以率下聞之四方雖

天語再臨臣不敢奉詔　上命貯禮部備公使之需○致

--

仕太子太保户部尙書劉珝卒贈祭葬謚文和

　〈珝字叔溫壽州人景泰初議迎鑾天順初侍講東宫多所發明　　　皇時侍經筵直言正論聞者敬捒在吏部〉

　〈不徇私情入內閣果斷無忌末年論李孜省左道亂政卒定儲位有大臣之節〉

治紀貴紀旺等詐冒　皇親罪

　〈初　孝穆皇太后嘗自謂廣西賀縣人家姓紀氏而不能辯親族內使郭鏞聞而識之　上在東宮時內侍陸〉

　〈愷者本姓李自說爲太后親兄鏞心知其僞弗發愷嘗托鎮守兩廣中使顧恆訪其叔李福邊與兄以來愷姨〉

　〈婿韋父成知其家無人乃冒承之得官田數頃府縣遂以戚駝目之名其里曰迎恩有李父貴者與其弟祖旺〉

　〈謀于田主鄧璋曰韋而冒李猶致富顧我眞李姓不可乎璋因與僞撰宗系圖上之府縣且訐父成之僞會〉

　〈上卽位遣太監蔡用往訪求無所得里老遂妄舉父貴兄弟以對用遂與鎮守太監韋眷等聞　上取至京改〉

　〈今姓名授官賜第幷金帛庄田奴婢甚衆父成豔之至京爭辨　上命郭鏞偕陸愷審驗乃兩爲解令父成馳〉

　〈驛歸會　上命郭鏞祭紀氏先塋且焚黃監生蔣灝等挾僮人李友廣訐父貴等詐不勝擬坐友廣戍　上命〉

　〈司禮監內閣府部會審不得其情乃遣司道官孫珪滕祐往廉之得實獄具詔以父貴祖旺論斬郭鏞黨比蔡〉

　〈用欺罔姑斥爲小火者陸愷致起僞端法尤難宥但曾有奉侍　陵寢勞勤發茂陵司香韋春老疾免罪降左〉

　〈少監囘京閑住後父貴祖旺竟減死論戍〉

夏河決原武議遷河南省城不果命户部左侍郎白昂往

治之先是河決原武支流爲三其一決封丘金體口漫于

祥符長垣下曹濮衝張湫長堤一出中牟下尉氏一汜濫

于蘭湯儀封考城歸德以至宿遷瀰漫四出不由故道未

盡役民溺死者衆議者奏遷河南藩省于他所以避其害

左布政使徐恪條陳其不可乃止命昂往治之昂復舉南












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/415&oldid=1387672”


					分类：	未校对




				

			
			
		

		
			

		 此页面最后编辑于2018年3月21日 (星期三) 12:09。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







